
Ilauyumavit  ikayuriarni piqaliriangani hakugiktumik 
inirnirit iliharnianik Nunavunmi? 

Nan’ngariyauyuq Daniel Shewchuk, Minista Nunavut 
Ilihariaqpaallirvianut, tukhiqtuq inungnit Kitikmeonit, Kivallirmit 
Qikiqtanilu uuktuquyait ilauyumagumik Katimayini Nunavut 
Ilihariaqpaallirviani. Avaliittuq ilihariaryuummirvik Nunavunmi, 
Ilihariaqpaallirvik  hvaktut piyaangani Nunavunmiut ilihariangani 
inirnirit. 

Havaarilluaqtaqqut ayuiqharniq havaliriangani. 
Ilihariaqpaallirvingmi  ilihautit tamainnik pihimayut 
ukuninnga Inirnirit Ilihautikhainnik Ayuiqharnirmiklu 
Havaakhaminut, Havaaminut naunaitkutaqarniq ilitaritjutiniklu 
ilihariaryuummirnullu ilitaritjutit Ilihaqtuliqinirmi 
Munaqhinngurianganilu. Katimayit naunaiyaqhimayait hitamat 
tikinnahuaqtatik Ilihariaqpaallirviup: ihuaqhattiaqhugit 
atuqtakhat hunaliqitjutillu nunallaanut, hanaluni pitquhinut 
ihuaqtumik ilihariarvikhamik, piyaangani iliharnikkut 
nakuunirmik, hakugikhilugillu ilihariaqpaallirviup atuqpagait 
aulaniillu. 

Ilauyumayut inuit ayunngittukhaugaluit nanminiqaqtunut 
aulaniinnut, nunallaami hivuliqtiunirmik, ilinniaqtuliqinirmik 
Inuit nuatqatigiittiarnianiklu. Katimayit katimaliqpaktut 
aviktuqhimayut naunani pingahuiqtuqhutik ukiumi maniktaqhutik 
katimaqataugaangamik. Katimayit tikkuaqtauvaktut Ministaanit 
Nunavut Ilihariaqpaallirviup katimayiulutik pingahuni ukiuni. 

Inuit ilauyumagumik katimayini tuyuqtukhaugaluit uuktuutimik 
uqarlutik huuq ilauyumayaarmingnik Katimayini. Titiraqhimayut 
uuktuutit ingmingnullu havaarivaktaminut naunaitkutamik 
tuyuqtukhat qaangiqtinnagu Tissaipa 7, 2009.

Havaariykhait 
Katimayiit 

Ilihariaqpaallirviup 
Katimayiit tamarmik 
munariyakhait hapkua: 

Naunaiyarniq •	
Ilihariaqpaallirviup 
humunngautjutikhaa 
pinahuaqtaalu 

Pitjutigiplugit inirnit •	
ilihautikhait ayuiqhautikhaillu 
ihariagiyauyut nunallaani 

Pihimmaarlugu maniliqinikkut •	
nakuuniq Ilihariaqpaallirviup

Ilittuqharlugit •	
Ilihariaqpaallirviup aulaniit 
nakuuniillu qanuq 

Munarilugit ilihautit aallallu •	
Ilihariaqpallirviup hulitjutait 
pihimmarlugu taimaa

Ihivriurugu Katimayit •	
aulaniat unalu aulaniat 
tikkuaqtauhimayut katimayiita 
uqautjiyillu katimayiit

piliurluni qanurinnikhaanik •	
hivunuurnianullu iluani 
Ilihariaqpaallirviup 

ihivriurlugu Angiyuqqaaq •	

atuqhimmaarahuarlugu •	
Ilihariaqpaallirvik Nunavunmi 

Nunavut Ilihariaqpaallirvik  
KATIMAYIIT AULAPKAIYUT

Qiniqhiayut nutaanik katimayikhanik

Kangiqhittiarumaguingni, taiguatjavat una  www.arcticcollege.ca/board

pivikhaq ikayuriarni nunagiyarnik 


